
Што е Ден на Планетата Земја? 

Ден на Планетата Земја и зголемување на свеста за животната средина
Ден на Планетата Земја, 22 април, е годишна прославување на животната средина и време кога треба да 
оцениме што уште е потребно да се стори за да се заштитат природните богатства на нашата планета.  Иако 
не е национален празник во ниедна држава, Денот на Планетата Земја се прославува во целиот свет.  Во 
Соединетите Држави на овој ден се потврдува дека свеста за животната средина е дел од националната свест 
и дека идејата да се заштитува животната средина – што некогаш беше интерес само на конзерваторите – се 
помести од едната крајност кон главните текови на американската мисла.  

Оваа година се прославува 37-годишнината од Денот на Планетата Земја.  Она што во 1970 започна како 
протестно движење, прерасна во глобална прослава во чест на животната средина и заложба за нејзина 
заштита.  Историјата на Денот на Планетата Земја го отсликува зголемувањето на свеста за животната средина 
во изминатите три децении, а оставштината на овој Ден се состои во цврстото сознание дека животната 
средина е универзална грижа.  Овој празник дојде на голема врата повторно во 1990.  Предводено од Денис 
Хејс, првиот организатор на првиот Ден на Планетата Земја, одбележување на празникот во 1990 имаше 
меѓународни размери.  Повеќе од 200 милиони луѓе во целиот свет – десет пати повеќе отколку во 1970 
– учествуваа во настани со кои се призна дека животната средина конечно стана универзална јавна грижа.  
Глобалниот момент продолжи и во 1992 на Конференцијата на ОН за животна средина и развој (УНЦЕД), што 
се оддржа во Рио де Жанеиро, Бразил, кога влади и невладини организации во број без преседан дотогаш, се 
согласија за една далекусежна програм за промовирање на одржлив развој. 

Луѓето во Соединетите Американски Држави, поттикнати од своите деца, почнаа да го раздвојуваат домашното 
ѓубре за рециклирање.  До крајот на 1980-тите, беа основани програми за рециклирање во повеќе заедници.  
До средината на 1990-тите овие општински програми за рециклирање веќе станаа самооддржливи, количината 
на ѓубре што се фрлаше во депониите за отпад значително се намали, а повеќе од 20 проценти на ѓубрето 
во општините во Америка се претвораше во корисни производи.  Корпорациите, што беа свесни за желбите 
на потрошувачите, а во крајна линија и за можниот профит, почнаа да се промовираат како организации 
кои се свесни за животната средина.  Многу фирми усвоија разумни бизнис активности што ја зголемуваа 
ефикасноста и го намалуваа количеството на индустриски отпад.  

Зелени Совети
Секој може да влијае на животната средина преку неколку едноставни чекори што може да се направат дома и 
во секојдневниот живот.   
Еве некои предлози:
 1. Шетајте, возете точак, користеет јавен превоз.
 2. Изгаснете ги сијалиците што не ви требаат.
 3. Заменете ги старите традиционални сијалици со понови, флуоресцентни сијалици што штедат енергија.  Тие 
траат неколку години повеќе и користат ¼ од струјата што ја користат сијалиците што ги имате поставено сега.
 4. Не ги оставајте апаратите на стенд-бај.  Телевизор ставен на стенд-бај троши 1/3 од струјата што ја троши 
кога сосема е вклучен.
 5. Кога купувате нови апарати, секогаш барајте модели што штедат енергија.  
 6. Поправајте ги сите чешми, тоалетни шолји и цевки што течат.  Не само што тоа нервира, туку секоја залудно 
потрошена капка некогаш ќе се покаже.
 7. Користете нетоксични материјали за чистење во вашите домови.
 8. Избегнувајте аеросоли.
 9. Секогаш полнете ја добро машината за перење веш и користете ладна вода.
10. Престанете бесконечно да ги собирате пластичните кеси.  Или користете ги повеќе пати или носете торби 
што може да се употребат повеќе пати.
11. Купувајте големи пакети.  Тоа ќе ви заштеди пари и ќе го намали непожелниот ефект врз животната средина 
од вишокот амбалажа за пакување.
12. Плаќајте сметки преку Интернет.
13. Рециклирајте, рециклирајте, рециклирајте.
14. Славете го Денот на Планетата Земја секој ден. 

